
1. Իրավական ակտի ընդունման անհրաժեշտությունը
Կառավարության որոշման նախագծի ընդունումը (այսուհետ` Նախագիծ) պայմանավորված է պետության կողմից երաշխավորված անվճար բժշկական օգնության և սպասարկման առավել արդյունավետ կազմակերպման, ուռուցքաբանական ծառայությունների համար հերթագրման մեխանիզմի չկիրառման արդյունքում առաջացած լրացուցիչ պարտավորությունների կատարմամբ, պայմանագրային գումարի չսահմանափակման սկզբունքով սպասարկվող ծրագրերի շրջանակներում դեպքերի թվաքանակի աճով:
2. Ընթացիկ իրավիճակը և խնդիրները 
Հանրապետության տարածքում պետության կողմից երաշխավորված անվճար և արտոնյալ պայմաններով բժշկական օգնության և սպասարկման կազմակերպման համար բուժհաստատությունների հետ կնքված պայմանագրային գումարների գերակատարումները պայմանավորված են անհետաձգելի հիվանդանոցային բժշկական օգնության կազմակերպման, որոշ ծրագրերի շրջանակներում մատուցվող ծառայությունների նկատմամբ պայմանագրային գումարի չսահմանափակման, ինչպես նաև առանց հերթագրման սկզբունքի բուժօգնության կազմակերպման սկզբունքի կիրառմամբ:
Անհետաձգելի բժշկական օգնության և սպասարկման ծրագրով փաստացի կատարողականի չափը 2023 թվականի օգոստոսի 31-ի դրությամբ կազմել է 3,766,457.0 հազար ՀՀ դրամ, կամ կանխատեսվող կատարողականի ծավալը կկազմի 5,314,258.7 հազար ՀՀ դրամ։ կանխատեսվող գերակատարման չափը կազմում է 192,589.4 մլն ՀՀ դրամ։ Սույն նախագծով լրացուցիչ տրամադրվող ֆինանսական միջոցների ծավալը կազմում է 100,000.0 հազար ՀՀ դրամ:
Պայմանագրային գումարի չսահմանափակման սկզբունքով փոխհատուցվող «Սրտի անհետաձգելի վիրահատություններ» միջոցառման շրջանակներում փաստացի մատուցված ծառայությունների ծավալը  2023 թվականի օգոստոսի 31-ի դրությամբ կազմել է 1,250,720.0 հազար ՀՀ դրամ, իսկ կանխատեսվող կատարողականի ծավալը կկազմի 1,765,722.4 հազար ՀՀ դրամ։  Սույն նախագծով լրացուցիչ տրամադրվող ֆինանսական միջոցների ծավալը կազմում է 115,000.0 հազար ՀՀ դրամ:
Պայմանագրային գումարի չսահմանափակման սկզբունքով փոխհատուցվող «Հեմոդիալիզի և պերիտոնիալ դիալիզի անցկացման ծառայություններ» միջոցառման շրջանակներում փաստացի մատուցված ծառայությունների ծավալը  2023 թվականի հունիսի 30-ի դրությամբ կազմել է 2,684,462.0 հազար ՀՀ դրամ, իսկ կանխատեսվող կատարողականի ծավալը կկազմի 3,789,828.7 հազար ՀՀ դրամ։ Սույն նախագծով լրացուցիչ տրամադրվող ֆինանսական միջոցների ծավալը կազմում է 250,000 հազար ՀՀ դրամ:
Համաձայն ՀՀ կառավարության 318-Ն որոշման ուռուցքաբանական հիվանդությունների բժշկական օգնության և սպասարկման ծառայությունները կազմակերպվում են առանց հերթագրման: 2023 թվականի օգոստոսի 31-ի դրությամբ փաստացի մատուցված ծառայությունների ծավալը կազմել է 5,129,009.2 հազար ՀՀ դրամ, իսկ կանխատեսվող կատարողականի ծավալը կկազմի 7,240,954.2 հազար ՀՀ դրամ, լրացուցիչ անհրաժեշտ ֆինանսական միջոցների ծավալը կկազմի 1,040,261.1 հազար ՀՀ դրամ: Սույն նախագծով լրացուցիչ տրամադրվող ֆինանսական միջոցների ծավալը կազմում է 856,000 հազար ՀՀ դրամ:
«Դատաբժշկական փորձաքննություններ» ծրագրի շրջանակներում 2023 թվականի օգոստոսի 31-ի դրությամբ փաստացի մատուցված ծառայությունների ծավալը կազմել է 404,627.0 հազար ՀՀ դրամ, իսկ կանխատեսվող տարեկան կատարողականի ծավալը կկազմի 571,238.1 հազար ՀՀ դրամ։ Լրացուցիչ անհրաժեշտ ֆինանսական միջոցների ծավալը կկազմի 116,329.1 հազար ՀՀ դրամ: Սույն նախագծով լրացուցիչ տրամադրվող ֆինանսական միջոցների ծավալը կազմում է 114,000 հազար ՀՀ դրամ:
«Փոխպատվաստման ծառայություններ» միջոցառման շրջանակներում 2023 թվականի օգոստոսի 31-ի դրությամբ փաստացի մատուցված ծառայությունների ծավալը կազմել է 255,982.6 հազար ՀՀ դրամ, իսկ կանխատեսվող կատարողականի ծավալը կկազմի 314,823.5 հազար ՀՀ դրամ, լրացուցիչ անհրաժեշտ ֆինանսական միջոցների ծավալը կկազմի 61,319.3 հազար ՀՀ դրամ: Սույն նախագծով լրացուցիչ տրամադրվող ֆինանսական միջոցների ծավալը կազմում է 35,000 հազար ՀՀ դրամ:
«ՄԻԱՎ/ՁԻԱՀ-ի կանխարգելման և բուժօգնության ծառայություններ» /քառանիշ 1210/ միջոցառման շրջանակներում 2023 թվականի օգոստոսի 31-ի դրությամբ փաստացի մատուցված ծառայությունների ծավալը կազմել է 264,137.7 հազար ՀՀ դրամ, իսկ կանխատեսվող կատարողականի ծավալը կկազմի 372,900.3 հազար ՀՀ դրամ, լրացուցիչ անհրաժեշտ ֆինանսական միջոցների ծավալը կկազմի 92,886.4 հազար ՀՀ դրամ: Սույն նախագծով լրացուցիչ տրամադրվող ֆինանսական միջոցների ծավալը կազմում է 50,000 հազար ՀՀ դրամ:
Պետության կողմից երաշխավորված անվճար բժշկական օգնության և սպասարկման շրջանակներում ստանձնած պարտավորությունների ամբողջական կատարման համար նշված ծրագրերի շրջանակներում անհրաժեշտ է լրացուցիչ հատկացնել անհրաժեշտ է 1,532,991.5 hազար ՀՀ դրամ: Նշված գումարից 832,991.5 հազար ՀՀ դրամ կհատկացվի ներծրագրային վերաբաշխման արդյունքում: Մասնավորապես 400,000.0 հազար ՀՀ դրամ գումար կպակասեցվի «Երեխաներին բժշկական օգնության ծառայություններ» միջոցառումից, 150,000.0 հազար ՀՀ դրամ գումար կպակասեցվի «Հոգեկան և նարկոլոգիական հիվանդների բժշկական օգնության ծառայություններ» միջոցառումից, 150,000.0 հազար ՀՀ դրամ «Մանկաբարձական բժշկական օգնության ծառայություններ» միջոցառումից, 132,991.5 հազար ՀՀ դրամ «Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» ծրագրից: 
ՀՀ 2023 թվականի պետական բյուջեի «Առողջապահություն» բաժնի «Առողջապահության ոլորտի պետական քաղաքականության մշակում, ծրագրերի համակարգում և մոնիտորինգ» ծրագրով 12,991.5 հազ.դրամով ավելացումը պայմանավորված է ՀՀ վարչական դատարանի 11.11.2022թ. թիվ ՎԴ/0729/05/22 և ՀՀ վճռաբեկ դատարանի 19.07.2023թ. որոշումների կատարման ապահովմամբ: Մասնավորապես, հաշվի առնելով «Առողջապահության ոլորտի պետական քաղաքականության մշակում, ծրագրերի համակարգում և մոնիտորինգ» միջոցառման «Աշխատողների աշխատավարձեր և հավելավճարներ» ծախսային հոդվածով նախատեսված սղությունը, հետևաբար վերոնշյալ գումարի հատկացումը նախատեսվում է ՀՀ կառավարության պահուստային ֆոնդից:  
3. Առաջարկվող կարգավորումների բնույթը.
Կառավարության որոշմամբ առաջարկվող նախագծի նպատակը մատուցված/մատուցվելիք բժշկական օգնության և սպասարկման ծառայությունների դիմաց առաջացած պարտավորությունների ամբողջական կատարումն է և շահառուներին պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների հասանելիությունը և մատչելիությունն ապահովելն է, ինչպես նաև դատական որոշումների կատարման ապահովմամբ:
4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Առողջապահության նախարարության պետական առողջապահական գործակալության և ֆինանսատնտեսագիտական վարչության աշխատակիցների կողմից: 
5. Իրավական ակտի ընդունման դեպքում ակնկալվող արդյունքը.
Կառավարության որոշման կիրառման արդյունքում ակնկալվում է բնակչությանը ապահովել պետության կողմից երաշխավորված անվճար բժշկական օգնության և սպասարկման ծառայություններով:
6. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման արդյունքում նախատեսվում է ՀՀ պետական բյուջեի պահուսատային ֆոնդից առողջապահության նախարարությանը հատկացնել լրացուցիչ 700,000.0 հազար ՀՀ դրամ:
7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության մասին.
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության 2023 թվականի պետական բյուջեի մասին» օրենքը և ՀՀ կառավարության 2022 թվականի դեկտեմբերի 29-ի N 2111-Ն որոշումը:
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ Կառավարության 2021-2026թթ. Ծրագրի «4.5 Առողջապահություն» կետից: Անհրաժեշտ գումարը ուղղվելու է մատուցված բժշկական օգնության և սպասարկման պայմանագրային գումարների գերակատարումների և առկա պարտավորությունների մարմանը:
